
Teknologi dron mampu tingkat prestasi sektor pembinaan

Industri pelancongan perlu rangka
laluan kerjaya tarik generasi muda

Oleh Prof Madya Dr Fadil Yusof
bhrencana@bh.com.my

Industri pelancongan Malaysia mencatat
perkembangan positif dengan menyumbang
RM71.3 bilion kepada negara dan menca-
tatkan 20.1 juta pelancong, sekali gus me-
nunjukkan trend peningkatan ketara.
Trend peningkatan ini dan persediaan

Malaysia menyambut kedatangan pelan-
cong sempena Tahun Melawat Malaysia
2026, kita memerlukan lebih ramai sumber
manusia terlatih, termasuk graduan baha-
ru bidang berkaitan.
Keutamaan negara adalah mendapatkan

ramai pekerja mahir dalam sektor pelan-
congan melalui subsektor seperti perhote-
lan serta industri makanan dan minuman
(F&B).

Harus diingat, Dasar Pelancongan Negara
(2020-2030) melihat industri pelancongan berada
dalam zon selesa, sekali gus kurang berkemam-
puan menyediakan perkhidmatan pelancongan
berkualiti setanding negara ASEAN lain.
Justeru, budaya perkhidmatan cemerlang dalam

kalangan penyedia produk dan perkhidmatan pe-
lancongan perlu ditambah baik dengan mening-
katkan latihan dan kemahiran sumber manusia.
Hakikatnya, negara mempunyai pelbagai insti-

tusi pendidikan tinggi (IPT) pada peringkat uni-
versiti dan politeknik menawarkan ijazah berkai-
tan pelancongan dan hospitaliti.
Graduan dilahirkan seharusnya menyumbang

kepada penyediaan modal insan berkualiti, sete-

rusnya memacu ke arah sektor pelancongan mam-
pan dan berdaya saing.
Sumber manusia berkualiti membantu sektor

perhotelan menawarkan perkhidmatan terbaik se-
iring permintaan pelancong semakin kompetitif.

Ribuan graduan dilahirkan universiti
Setiap tahun, ribuan graduan bidang pelancongan
dan hospitaliti dilahirkan universiti awam (UA)
mahupun swasta bagi memenuhi pasaran kerja
dalam sektor pelancongan, termasuk Universiti
Malaysia Kelantan (UMK), Universiti Teknologi
MARA (UiTM) dan Universiti Utara Malaysia
(UUM), selain politeknik serta kolej komuniti me-
nawarkan program diploma dan sijil UMK con-
tohnya menyediakan program pengajian keusaha-
wanan pelancongan dan hospitaliti melatih pelajar
bukan sahaja mahir dalam bidang itu, malah mem-
beri pendedahan ilmu keusahawanan.

Namun, bilangan graduan itu masih belum da-
pat memenuhi keperluan pasaran kerja dalam sek-
tor perhotelan dan resort. Terdapat keluhan peng-
gerak industri berkenaan dengan kesukaran men-
dapatkan pekerja terutama di sektor perhotelan
terutama dalam kalangan generasi muda.
Sebenarnya, kebanyakan generasi muda berke-

layakan lebih cenderung memilih kerjaya mem-
punyai jam kerja fleksibel. Justeru, sektor per-
hotelan memerlukan masa kerja tidak menentu
seperti kerja hari minggu dan pada hari kelepasan
am mempunyai kesukaran mendapat pekerja da-
lam kalangan warga tempatan.
Justeru, semua pemegang taruh perlu mencari

penyelesaian segera kerana negara menyasarkan
lebih 35 juta kemasukan pelancongan asing sem-
pena Tahun Melawat Malaysia 2026.
Persediaan Tahun Melawat Malaysia 2026 akan

terganggu sekiranya industri mempunyai kesuka-
ran merekrut pekerja berkualiti dalam kalangan
generasi muda. Sektor perhotelan dan F&B me-
merlukan ramai pekerja berkualiti untuk menye-
diakan tahap perkhidmatan terbaik kepada pelan-
cong ini.
Perkara ini perlu diperhalusi dan dibincangkan

bersama pelbagai pemegang taruh seperti Kemen-
terian Pelancongan, Seni dan Budaya, institusi
pendidikan, penggerak industri, pertubuhan bu-
kan kerajaan (NGO) untuk memastikan kelesta-
rian sumber manusia dalam sektor ini diurus de-
ngan baik.
Pada masa sama, pihak industri perlu merangka

laluan kerjaya menarik kepada generasi muda ba-
gi menyokong kelestarian sektor pelancongan ini.

Teknologi dron semakin mendapat tempat dalam
industri pembinaan walaupun kos projek mening-
kat demi memastikan kelancaran dan ketepatan
jadual, apatah lagi sektor itu semakin rancak su-
sulan langkah kerajaan menjadikan industri ter-
babit sebagai antara strategi pemulihan ekonomi
negara.
Menurut Persatuan Kontraktor Binaan Mala-

ysia, peruntukan Belanjawan 2024 untuk industri
pembinaan melebihi RM70 bilion, dijangka me-
ningkat kepada RM100 bilion berdasarkan trend
tahun sebelum ini, membabitkan projek baharu
sektor awam dan swasta.
Memetik laporan Drone Industry Insights, pakar

geospatial, Prof Dr Rosmadi Fauzi, berkata peng-
gunaan dron dalam sektor pembinaan global me-
nunjukkan trend meningkat dengan nilai pasaran
2024 dianggar mencecah AS$4.8 bilion (RM21 bi-
lion) dan diunjur melonjak AS$602 (RM2.6 trilion)
pada 2030.
“Banyak syarikat pembinaan di negara maju se-

perti Jepun memanfaatkannya untuk memantau
perkembangan projek dan aspek keselamatan serta
kesihatan pekerjaan (KKP).
“Malah, syarikat pengeluar peralatan dan jen-

tera berat di Jepun seperti Komatsu membangun-
kan teknologi dapat mengintergrasikan data da-
ripada dron dengan peralatan agar jentera dapat
berfungsi lebih baik.
Menurut Pensyarah Jabatan Geografi Universiti

Malaya (UM) itu, pada peringkat prapembangu-
nan, dron digunakan untuk membuat tinjauan ta-
pak seperti bentuk muka bumi yang penting bagi
perancangan tapak termasuk saliran dan penem-

patan struktur bangunan.
Katanya, pada fasa pembangunan pula, dron da-

pat menjejaki perkembangan projek, sekali gus
membantu penyediaan laporan kemajuan untuk
dihantar kepada pihak berkepentingan.
Apabila projek siap, dron digunakan bagi me-

ninjau struktur bangunan dan pemeriksaan bum-
bung kerana peranti itu dilengkapi kamera cang-
gih dan pengimejan terma untuk mengesan se-
barang kerosakan.
Beliau berkata, pengimejan radiometrik terma

dalam sistem dron mampu mengesan tenaga infra
merah, dapat dimanfaatkan bagi mengenal pasti
dengan pantas isu peralatan terlalu panas atau
kerosakan elektrik yang menjadi pencetus biasa
kepada bahaya kebakaran, membolehkan pihak pe-
maju mengambil langkah mitigasi segera.
Dron juga amat sesuai digunakan dalam projek

berskala besar lazimnya memerlukan pasukan pe-
mantau bergerak dari satu plot ke plot lain meng-
gunakan kenderaan yang tidak cekap guna tenaga
dan menyumbang pelepasan karbon.
Malah, dron juga dapat membantu penyelia

projek memantau aspek KKP dengan menentukan
langkah keselamatan perlu diambil di tapak
projek, selain menggantikan tenaga manusia un-
tuk memeriksa kawasan berisiko.
Sementara itu, wakil pengurusan tertinggi Per-

satuan Keselamatan dan Kesihatan Pekerjaan Ma-
laysia (MSOSH), Zainuddin Kisman, berkata dron
dilengkapi teknologi seperti kecerdasan buatan
(AI) dan boleh diprogramkan untuk mengenali
peralatan keselamatan seperti topi keledar, jaket
pantulan cahaya dan pakaian perlindungan diri,

sekali gus membantu mengawasi pekerja.
Justeru, Zainuddin mencadangkan pihak berwa-

jib menggubal garis panduan dan peraturan jelas
penggunaan dron di tapak pembinaan, selain mem-
berikan insentif kepada pemaju menggunakannya.
Bagaimanapun, penggunaan dron memerlukan

permit Pihak Berkuasa Penerbangan Awam Ma-
laysia (CAAM) dan pemaju diwajibkan memohon
permit khas, iaitu Standard Authorisation to Fly
(ATF) bagi operasi dron berisiko rendah.
Menurut Pegawai Kawal Selia UAS CAAM, Mu-

hammad Fadillah Rosli, antara syarat ditetapkan
bagi pengeluaran permit ialah pemohon hanya bo-
leh menerbangkan dron bawah ketinggian 400 kaki
di atas paras bumi, tidak melebihi 20 kilogram,
berdaftar dengan SIRIM serta mematuhi pancaran
frekuensi dibenarkan, mempunyai permit penggam-
baran udara Jabatan Ukur dan Pemetaan Malaysia.
Tambah beliau, penggunaan dron dalam industri

pembinaan umumnya di bawah kategori risiko
rendah.
Beliau berkata, bagi tempoh 2023 hingga Julai

2024, pihaknya menerima hampir 1,300 permoho-
nan permit daripada pelbagai industri termasuk
pembinaan dan dijangka akan meningkat.
Dalam pada itu, Ketua Eksekutif Lembaga Pem-

bangunan Industri Pembinaan Malaysia (CIDB),
Datuk Seri Sr. Mohd Zaid Zakaria, berkata pihak-
nya bersedia mendidik syarikat pembinaan ber-
hubung pematuhan undang-undang dron selaras
usaha sama dengan pihak berkepentingan mem-
bangunkan Pelan Strategik Pembinaan 4.0
(2021-2025) untuk membantu industri mendepani
perubahan teknologi. BERNAMA

